
ЖТН №AP23488308 «Микробалдырлар мен 

цианобактериялардың пестицидтерді 

биодеградациялаудағы және топырақ құнарлылығын 

арттырудағы биотехнологиялық потенциалын 

зерттеу» 

Жоба өзектілігі 

 

Пестицидтерді кең көлемде қолдану олардың 

қоршаған орта мен адам денсаулығына кері әсерін 

күшейтіп, ластанған топырақтарды тиімді қалпына 

келтірудің экологиялық қауіпсіз тәсілдерін әзірлеуді 

өзекті етеді. Осы тұрғыда микробалдырлар мен 

цианобактерияларға негізделген биоремедиация 

пестицидтердің биодеградациясын қамтамасыз ететін 

перспективалы бағыт болып табылады. Сонымен 

қатар, микробалдырлар мен цианобактериялардың 

пестицидтерді ыдырату белсенділігі бойынша алынған 

деректер негізінде технологиялық регламент әзірлеу 

және олардың биотехнологиялық әлеуетін дамыту 

пестицидтермен байланысты жинақталған 

экологиялық залалды жоюға бағытталған тиімді 

биоремедиациялық тәсілдерді қалыптастыруға 

мүмкіндік береді. 

Жоба мақсаты 

 

Топырақ ортасын тұрақты және экологиялық қауіпсіз 

басқарудың тиімді стратегияларын әзірлеу 

мақсатында әр түрлі химиялық сипаттағы 

пестицидтердің биодеградациясы процесінде және 

топырақ құнарлылығын арттырудағы 

микробалдырлар мен цианобактериялардың 

биотехнологиялық потенциалын зерттеу. 

Жоба міндеттері 1. Топырақ үлгілерін химиялық талдау және 

пестицидтермен ластанған топырақтан таза 

микробалдырлар мен цианобактериялар 

дақылдарын бөліп алу; 

2. Пестицидтерге қарсы деструктивті белсенділігі 

бар микробалдырлар мен цианобактериялар 

дақылдарының скринингі;  

3. Микробалдырлар мен цианобактериялар 

дақылдары арқылы пестицидтердің 

биодеградациясының кинетикасы мен 

динамикасын зерттеу; 

4. Пестицидтерге қатысты деструктивті белсенділігі 

бар микробалдырлар мен цианобактериялардың 

пестицидтермен ластанған топырақтың 

құнарлылығын арттыруға модельдік 

эксперименттер мен дала жағдайында әсерін 

зерттеу; 

5. Ластанған топырақты биоремедиациялау 

мақсатында пестицидтерге қатысты деструктивті 

белсенділігі бар микробалдырлар мен 



цианобактерияларды практикалық пайдалану 

регламентін әзірлеу. 

Күтілетін және қол жеткізілген 

нәтижелер 

1. Түркістан облысындағы мақта егістіктері 

топырақтарының және Алматы облысы Талғар 

ауданы Қызылқайрат ауылындағы бұрынғы 

пестицидтер қоймасы аумағы топырақтарының 

пестицидтік ластану деңгейіне химиялық 

талдау жүргізілді. Пестицидтермен ластанған 

топырақтан таза микробалдырлар мен 

цианобактериялар дақылдары бөлініп алынды;  

2. Пестицидтерге қатысты деструктивті 

белсенділігі бар микробалдырлар мен 

цианобактериялар дақылдарына скрининг 

жүргізілді. Зерттеу барысында α-

гексахлорциклогексанның (α-ГХЦГ, α-HCH) 

әртүрлі концентрацияларының 

микробалдырлардың әртүрлі түрлерінің 

фотосинтетикалық белсенділігіне (Fv/Fm), 

хлорофилл a флуоресценциясының 

қарқындылығына және 96 сағаттық 

дақылдаудан  кейін өсуінің тежелу деңгейіне 

әсері бағаланды. α-ГХЦГ-ға ең сезімтал болып 

Scenedesmus sp. T24 және Chlorella vulgaris sp. 

T24 анықталды, ал Oscillatoria sp. T24 және 

Chlamydomonas sp. T24 дақылдары пестицидке  

төзімділік көрсетті. 

3. Микробалдырлар мен цианобактериялар 

дақылдарының қатысуымен α-ГХЦГ 

биодеградациясының жоғары қарқындылығы 

анықталды, әсіресе Oscillatoria sp. T24 және 

Chlamydomonas sp. T24 консорциумында ең 

жоғары ыдырау деңгейі тіркелді.  

Қолдану Зерттеулердің нәтижелері пестицидтерді 

биодеградациялау белсенділігіне ие отандық 

микробалдырлар мен цианобактериялар 

штаммдарының деректер базасын құруға негіз бола 

алады және оларды ластанған экожүйелерді 

биоремедиациялау үшін пайдалануға мүмкіндік 

береді. 

Нақты аналогтармен 

салыстырғандағы басымдық 

Қазақстанда пестицидтердің биодеградациясы 

бойынша жүргізілген зерттеулер негізінен 

бактерияларды қолдануға бағытталған, ал қазіргі 

уақытта жүзеге асырылып жатқан бұл жоба аясында 

микробалдырлар мен цианобактериялардың 

пестицидтерді ыдыратудағы биотехнологиялық 

әлеуеті алғаш рет кешенді түрде зерттелуде. Аталған 

тәсіл отандық штаммдарды қолдануға негізделіп, 

олардың жергілікті экологиялық жағдайларға жоғары 

бейімделуімен және биоремедиация үдерістерінің 

тиімділігін арттыру мүмкіндігімен сипатталады. 

